
痘診心法要訣 

痘形并證治門上-辨表證虛實 

原文 

發熱惡寒身痛表，有汗為虛無汗實，實隱稠密灰紅滯，

血平塌爛水浸濕。 

 

註釋 

痘出有發熱惡寒，身體疼痛者，屬表證也。若有汗，則為表虛；無汗，則為

表實，表實閉塞，痘毒隱伏難出也。稠密者，痘出稠密也。灰者，痘色灰白也。

紅者，痘色紅赤也。滯者，謂痘稠密。不論灰紅，若帶滯暗者，皆表毒盛也。若

表虛之證，則痘平不起，塌癢無漿也。爛者，痘潰爛也。水浸濕者，痘膿水浸漬，

濕而不乾也。此辨表證之虛實也。 

 


